
 

 



9– классда  

Етим Эминан яратмишунрай  тухвай 

ачух тарсунин  

план 

 

 

Тема: Етим Эминан яратмишунрин рехъ. 

 

Метлеб: Е.Эминан пуд девирдиз пай хьанвай 

яратмишунрихъ галаз танишарун, шаирдин устадви-

ликай рахун, шиирар устаддиз кIелун, аялар чIехи-

гъвечIи, мукьва-кьили чидай, ватанпересвилин руьгь-

даллаз тербияламишун. 

 

Тадаракар: классрин хрестоматияр, Е.Эминан  

      ктабар ва шикилар, газетрин ва журналрин      

     макъалаяр, проектор, аялри кхьей рефератар 

      ва сочиненияр. 



1. Тарс тешкилун. 

2. Е.Эминан шиирдихъ яб акалда. 

3. Муаллимдин гаф. 

 

1.  Е.Эмин шаир я, ХIХ асирдин шаир.  

       Шаирар вилик асиррани хьайиди я. Амма Е.Эминан 

чка кьетIенди я. Ам кIвале, хзанда виридалайни яшлу ва 

гьуьрметлу бубадин чка я. Ам девлетлудани кесибди, 

сагъламдани начагъда, тухдани гишинда, кьуьзуьдани 

жегьилди… вичи даим кьил агъуззавай пачагьдин тахт 

я. Ам чи руьгьдин кьилел хкаж хьанвай пайдах я. Ам чи 

халкьдин баркаллу ва камаллу векилрин арадай, дагъла-

рал дагъ хьиз, хкаж хьанвай кукIуш я. Ам гилани са бязи 

«мецел хцибуру», чарабуру вичиз кIур гузва лугьуз, буьгь-

тендик кутазвай чи халкьдин ягь-намусдин терез я. 

«Лезгидин лезгивал, адан ватанпересвал ва халкьдин 

кардиз вафалувал ам Етим Эминав гьикI эгечIзаватIа, 

гьадалди алцумиз жеда», - лагьай халкьдин жумарт ва 

къадирлу хва Имам Яралиеван мецелай алатай фикир 

айна кьван михьи гьакъикъат я. Вучиз лагьайтIа, Эмин 

кьван лезги халкьдиз багьа ва играми тIвар мад авач. 

Ада кьван зурба викIегьвал авур касни авач… 

2  Шаирдин яратмишунар пуд девирдиз пай жезва. 

Аялри чпи чирай шиирар устаддиз кIелда. 

I-кIватIал аялри муьгьуьббатдин чIалар,                         2

-кIватIалди яшайишдин лирикадай, 3-кIватIалди фи-

лософиядин лирикадай шиирар кIелда.  



      3.  Муаллимди кIвале аялри кхьей сочиненияр ахтар-

мишда.  Кьве аялдив кIелиз тада. 

       4. Етим Эминан «Яр» шиир интерпретация ийида 

ва адан урус чIалаз авунвай таржумани кIелда. 

        5. Кьве  шиирдин сифте лезги чIалалди, ахпа уру-

сдалди таржумаяр кIелда. 

        6. Муаллим: Е.Эминан шиирра мягькем ибараяр 

ишлемишуникай суьгьбет Е.Эминан яратмишунар ах-

тармишзавай алимри «Эминан чIал» лугьудай фикир 

ишлемишзава. Дагъустандин тежрибада сифте яз 

Етим Эминан чIалаз талукь словарар (гафарганар) 

туькIуьрнава. И кар алакьайдини тIвар-ван авай алим 

А.Гуьльмегьамедов я.  

        7.  Эминан шиирриз тешпигьар кхьей шаирар гзаф 

ава. Сифтени-сифте чавай Ф.Нагъиеван ва 

А.ИсмаиловантIварар кьаз    жеда. 

          8.  Муаллим: Яраб Е.Эминан къамат гьихьтинди 

тиртIа? Вилер: абура илгьамдин цIай кузвайни, 

тахьайтIа перишанвилинни гъамлувилин, агьузардинни 

гьижрандин дерт? 

Килигайла къаматдиз ви,  

Лацу чина рагъ ава. 

Чахъ девлетлу, вуна кутур 

Бул емишрин багъ ава. 

(А.Муталибов) 

 

 



9. Муаллим: Е.Эмина шиирралди кхьей чарар. 

     Шиирралди чарар кхьин дегьзаманрилай машгьур 

лирикадин са жуьре -жанр я. Ихьтин чарчин адресат 

дуст, кIаниди, вичелай кар-кIвалах аслу чIехи кас, полко-

водец, пачагь хьун мумкин тир.  

      Мана-метлебдиз фикир гайила, чаз а чар вучиз кхь-

енвайди ятIа, чир жезва. Е.Эминахъ дустариз, Лезги-

стандай тир вичин девирдин машгьур ксариз кхьенвай 

тамам I0 шиир кьван ава. Абур вафалувилелди, рикIин 

михьи гьиссералди тафаватлу я. Абуралди чавай шаир-

дин рикIин чIехивал, намуслувал, вижданлувал алцумиз 

жеда. 

     Мамрачрин хуьряй тир, вичин девирдин еке чирви-

лер къачунвай Къазанфара лезгийрин грамматика кхьей 

П.К.Услараз куьмекар гана. Е.Эминни Къазанфар дустар 

тир. Шиир Къазанфарахъ элкъвена лагьай цIарарилай 

эгечIзава ва абурук  суал ква. Дустунин кагъаз агакьайла, 

Къ. Зульфукъарова адаз жаваб кхьенай. И жавабдай 

Къазанфара Эминаз ийизвай гьуьрмет, адан яратмишун-

риз гузвай къимет, инсанар руьгьдалди девлетлу ва мари-

фатлу авунин рекье адан метлеблувал къалурун аквазва. 

      Мадни шаирдихъ ава шиирар: «Гьажимурад эфен-

дидиз», «Мубарак, Исмаил», «КьепIирви Алидин кIвализ». 

Ихьтин шиирар И.Къазакьахъ ва маса шаиррихъ 

тIимил авач. Е.Эминан девирдин урус шаиррикай шиир-

ралди чарар ракъурунин жанр Н. А. Некрасовахъ ава.   

ИкI ада «Белинский», «Чернышевский», «Памяти Добро-



любова» кхьена. 

      Е.Эмина шиирралди кхьей чарарай аквазвайвал, 

шаир чIехи эдебдин, марифатдин, тербия гунин инанми-

швал гвай кас хьана. Ам патал пул, девлет ваъ, дуствал 

дуьньядин виридалайни чIехи савкьват тир. 
 

II. Муаллим: Гьамиша рикIера хуьзвай Эмин.  

Арифдарри арифдардикай лагьай ихтилатар. 

     Е.Эминан сесини, адан умуд атIун тийизвай эверди 

чи рикIер, чи руьгьер гьамиша къарсурзава. Адан вил 

чахъай садрани атIанач, лезги чилерал чан аламай кьван 

даим атIунни ийидач. 

Шиир: 

Салам-дуьа я квез, гьелбет, 

Зи мецелай,  рикIин дустар… 

  Дертэгьли Эминан эвердин суалриз жаваб гуз 

гзафбур алахъна: алимар, шаирар, шаирдин ирс 

кIватIна халкьдин вилик акъудайбур… 

М.Агьмедпашаевадин, 

А.Сайдумован, 

Р.Каитован шиирар кIелда. 
 

Тарсунин нетижаяр кьада, къиметар яда. 

КIвализ: Е.Эминан яратмишунрай рефератар 

кхьин. 

 


